
ABSTRAK

Perkembangan dan kemajuan yang amat pesat dalam bidang teknologi telah
memberi satu impak yang jelas kepada bidang grafik di dalam pentadbiran.
Kajian ini dilakukan bagi menilai keperluan dan tahap kepentingan grafik
kepada jabatan-jabatan di UUM sesuai dengan matlamat menjadi universiti
bertaraf dunia. Sejumlah 167 responden di kalangan kakitangan kumpulan
sokongan | dan Il telah memberikan maklum balas melalui borang kaiji selidik
yang telah diedarkan. Data dianalisis dengan analisis ANOVA sehala dan
ujian T. Hasil kajian mendapati terdapat perbezaan yang signifikan terhadap
persepsi penggunaan grafik di organisasi UUM berdasarkan dimensi umur,
jantina dan latarbelakang pendidikan kakitangan. Perolehan data dan
maklumat yang di perolehi dari kajian telah membantu memberi pedoman dan
tapak asas bagi memajukan penggunaan Grafik dengan lebih sistematik dan
maksima. Berdasarkan analisis kajian, impilkasi dan cadangan kajian akan

datang juga dikemukakan.



ABSTRACT

The rapid development in the technology has an enormous impact on
graphics in the administration. This research attempts to evaluate the need
and the importance of graphic to the departments in the Universiti Utara
Malaysia (UUM) in achieving a world-class university. A total of 167 staffs
from the support administrative groups | and Il have participated in the
research by answering the distributed questionnaires. The data is analyzed
with one-way ANOVA and t-test. The findings proven that there is significant
difference between the perception of the use of graphic in the UUM and age,
seXx, and educational backgrounds among the staffs. The data collection has
assisted in guiding and providing basis for developing the use of graphic
systematically. Finally, some implications and recommendations for future
research will also be offered based on the findings of this research.

BAB SATU

LATAR BELAKANG KAJIAN

1.0 Pengenalan

Perkataan grafik mungkin sesuatu yang baru pada tanggapan sesetengah
masyarakat di Malaysia. Pada masa yang sama juga kefahaman dan
fungsinya terhadap masyarakat kurang jelas. Berasaskan keadaan ini
mungkin menyebabkan kehadirannya di dalam kehidupan masyarakat kita
tidak begitu penting sebelum ini. Di samping itu penyelidikan mengenai
perkembangan dan fungsinya kepada organisasi amat jelas kurangnya di
Malaysia berbanding dengan negara-negara luar yang lain. Oleh itu

kemampuan untuk mendapatkan data-data berkaitan bidang ini amat kurang.

Perkembangan bidang teknologi telah memberi impak yang cukup jelas
kepada bidang grafik di dalam pelbagai organisasi di negara kita. Perubahan
dan perkembangan teknologi dunia telah mengubah kemahiran para pekerja.
Menurut Robbins (2000) teknologi baru yang wujud kini melalui komputer,
penjanaan semula, pengurusan kualiti menyeluruh dan sistem pengeluaran
fleksibel sedang mengubah permintaan terhadap pekerjaan dan kemahiran

yang diperlukan.

